
ஶ்ரீலக்ஷ்மீநாராயண த்⁴யானம் ।
க்ஷீராம்போ⁴னிதி⁴ரத்னமண்ட³பமஹாஸௌவர்ணஸிம்ஹாஸனே ।
வாமாங்கே ஸ்தி²தயா ப்ரஸன்னவத³னம்ஶ்ரீகாந்தயாऽऽலிங்கி³தம் ॥
தோ³ர்த³ண்டா³ங்கிதஶங்க²பங்கஜக³தா³சக்ரைருதா³ரஶ்ரியம் ।
த்வாம் நித்யம் கலயாமி ஜன்மவிமுக:² லக்ஷ்மீஶ நாராயண ॥
த்³விபு⁴ஜாலக்ஷ்மீ - ஹேமவர்ணா ।
ஹரே:ஸமீபே கர்தவ்யா லக்ஷ்மீஸ்து த்³விபு⁴ஜா ந்ரு’ப ।
தி³வ்யரூபாம்பு³ஜகரா ஸர்வாப⁴ரணபூ⁴ஷிதா ॥
க³ஜலக்ஷ்மீ -ஸ்வர்ணவர்ணா ।
லக்ஷ்மீ:ஶுக்லாம்ப³ரா தே³வீ ரூபேணாப்ரதிமா பு⁴வி ।
ப்ரு’த²க் சதுர்பு⁴ஜா கார்யா தே³வீஸிம்ஹாஸனே ஶுபா⁴ ॥
ஸிம்ஹாஸனேऽஸ்யா கர்தவ்யம் கமலம் சாருகர்ணிகம் ।
அஷ்டபத்ரம் மஹாபா⁴கா³ கர்ணிகாயாம் ஸுஸம்ஸ்தி²தா ॥
வினாயகவதா³ஸீனா தே³வீ கார்யா சதுர்பு⁴ஜா ।
ப்³ரு’ஹன்னாலங்கரே கார்யம் தஸ்யாஶ்ச கமலம் ஶுப⁴ம் ॥
த³க்ஷிணேயாத³வஶ்ரேஷ்ட²ம் கேயூரப்⁴ராந்தஸம்ஸ்தி²தம் ।
வாமேऽம்ரு’தக⁴ட: கார்யஸ்ததா³ ராஜன் மனோஹர: ॥
தஸ்யாऽன்யௌ ச கரௌ கார்யௌ பி³ல்வஶங்க²த⁴ரௌ த்³விஜ ।
அவர்ஜிதகரம் கார்யம் தத்ப்ரு’ஷ்டே² குஞ்ஜரத்³வயம் ॥
தே³வாஶ்ச மஸ்தகே கார்யம் பத்³மம் சாபி மனோஹரம் ॥
மஹாலக்ஷ்மீ -ஸ்வர்ணவர்ணா ।
கோல்லாபுரம் வினாऽன்யத்ர மஹாலக்ஷ்மீர்யதோ²ச்யதே ।
லக்ஷ்மீவத் ஸா ஸதா³கார்யா ஸர்வாப⁴ரணபூ⁴ஷிதா ॥
த³க்ஷிணாத:⁴ கரே பாத்ரமூர்த்⁴வம் கௌமோத³கீம் ததா³ ।
வாமோர்த்⁴வே கே²டகஞ்சைவஶ்ரீப³லம் தத³த:⁴ கரே ॥
பி³ப்⁴ரதீ மஸ்தகே பத்³மம் பூஜனீயா விபூ⁴தயே ॥
ஶ்ரீதே³வீ - ஹேமவர்ணா

॥விபி⁴ன்னரூபலக்ஷ்மீத்⁴யானப்ரகாரா: ॥

பாஶாக்ஷமாலீ காம்போ⁴ஜமணிபி⁴ர்யாம்யஸௌம்யயோ: ।
பத்³மாஸனஸ்தா²ம் குர்வீத²ஶ்ரியம் த்ரைலோக்யமாதரம் ॥
சதுர்பு⁴ஜா வீரலக்ஷ்மீ -ஸ்வர்ணவர்ணா ।
வீரலக்ஷ்மீரிதி க்²யாதா வரதா³ப⁴யஹஸ்தினீ ।
ஊர்த்⁴வபத்³மத்³வயகரா ததா² பத்³மாஸனே ஸ்தி²தா ॥
த்³விபு⁴ஜா வீரலக்ஷ்மீ - ஹேமவர்ணா ।
த³க்ஷிணே த்வப⁴யம் பி³ப்⁴ரது³த்தரே வரத³ம் ததா² ।
ஊரூ பத்³மத³லாகாரௌ வீரஶ்ரீமூர்திலக்ஷணம் ॥
அஷ்டபு⁴ஜா வீரலக்ஷ்மீ - ஹேமவர்ணா ।
பாஶாங்குஶாக்ஷஸூத்ரவராப⁴யக³தா³ப⁴த்³ரஹஸ்தா ॥
ப்ரஸன்னலக்ஷ்மீ -ஸ்வர்ணவர்ணா ।
வந்தே³ லக்ஷ்மீம் வரஶஶிமயீம் ஶுத்³த⁴ஜாம்பூ³னதா³பா⁴ம்
தேஜோரூபாம் கனகவஸநாம் ஸர்வபூ⁴ஷோஜ்ஜ்வலாங்கீ³ம் ।
பீ³ஜாபூரம் கனககலஶம் ஹேமபத்³மே த³தா⁴நாம்
ஆத்³யாம் ஶக்திம் ஸகலஜனனீம்விஷ்ணுவாமாங்கஸம்ஸ்தா²ம் ॥
மஹாலக்ஷ்மீ - ப்ரவாலவர்ணா ।
அக்ஷஸ்ரக்பரஶும் க³தே³ஷு குலிஶம் பத்³மம் த⁴னு: குண்டி³காம்
த³ண்ட³ம் ஶக்திமஸிஞ்ச சர்மஜலஜம் க⁴ண்டாம் ஸுராபா⁴ஜனம் ।
ஶூலம் பாஶஸுத³ர்ஶனே ச த³த⁴தீம் ஹஸ்தை: ப்ரவாலப்ரபா⁴ம்
ஸேவே ஸைரிப⁴மர்தி³னீமிஹ மஹாலக்ஷ்மீம் ஸரோஜஸ்தி²தாம் ॥
ஶ்ரீலக்ஷ்மீ - கனகவர்ணா ।
அருணகமலஸம்ஸ்தா² தத்³ரஜ:புஞ்ஜவர்ணா
கரகமலத்⁴ரு’தேஷ்வாபீ⁴தியுக்³மாம்பு³ஜா ச ।
மணிமகுடவிசித்ராலங்க்ரு’தா கல்பஜாதை:
ப⁴வது பு⁴வனமாதா ஸந்ததம்ஶ்ரீ:ஶ்ரியை ந: ॥
பத்³மா - பத்³மவர்ணா
பத்³மா பத்³மாஸனாஸீனா பத்³மாபா⁴ பத்³மவாஸினீ ।
ஹேமரத்னோஜ்ஜ்வலன்னக்³ரகர்ணகுண்ட³லமண்டி³தா ॥

சந்த்³ரபி³ம்பா³மலமுகீ² கர்ணபூராயதேக்ஷணா ।
ஸயௌவனாஸுரம்யாங்கீ³ குஞ்சிதப்⁴ரூ:ஸுவிப்⁴ரமா ॥
ரக்தோஷ்டீ² பீனகண்டா² ச கஞ்சுகாச்சா²தி³தஸ்தனீ ।
ஶிரஸோ மண்ட³னம் சக்ரம் ஸீமந்தம் சைவ பத்³மகம் ॥
நாக³ஹஸ்தஸமௌ பா³ஹு கேயூரகடகோஜ்ஜ்வலௌ ।
பங்கஜம்ஶ்ரீப²லம் வாமே த³க்ஷிணேபி³ப்⁴ரதீ பரா ॥
ஶோப⁴நாம்ப³ரஸம்பன்னாவிபுலஶ்ரோணிதா ததா² ।
மேக²லாகடிஸூத்ராங்கா³ லக்ஷ்மீ: லக்ஷ்மீவிவர்த⁴னீ ॥
ஶ்ரீலக்ஷ்மீ (அபரா)
அப⁴யவரத³ஹஸ்தாம் ரத்னஸிம்ஹாஸனஸ்தா²ம்
ஜலஜகமலவர்ணாம் ஹேமவர்ணோர்த்⁴வஹஸ்தாம் ।
கனகமணிவிபூ⁴ஷாமாஸ்தி²தாம் பத்³மபாதா³ம்
ஸகலபு⁴வனபா⁴க்³யாம் பா⁴வயே வீரலக்ஷ்மீம் ॥
வாகீ³ஶ்வரீ -ஶ்வேதவர்ணா ।
ஶ்வேதபத்³மாஸனாரூடா⁴ஶுக்லவர்ணா சதுர்பு⁴ஜா ।
ஜடாமகுடஸம்யுக்தா ரத்னகுண்ட³லமண்டி³தா ॥
யஜ்ஞோபவீதினீஹாரமுக்தாப⁴ரணபூ⁴ஷிதா ।
து³கூலவஸனா தே³வீ நேத்ரத்ரயஸமன்விதா ॥
ஸுத³ண்ட³ம் த³க்ஷிணேஹஸ்தே வாமஹஸ்தே து புஸ்தகம் ।
த³க்ஷிணேऽக்ஷமாலாஞ்ச குண்டி³காம் வாமஹஸ்தகே ॥
ஶத்ருவித்⁴வம்ஸினீ - நீலவர்ணா ।
ஶத்ருவித்⁴வம்ஸினீ ரௌத்³ரா த்ரிஶிரா ரக்தலோசனா ।
தி³க³ம்ப³ரா ரக்தகேஶீ ரக்தபாணிர்மஹோத³ரீ ॥
ஏதைராவிஷ்க்ரு’தைர்கோ⁴ரை:ஶீக்⁴ரமுச்சாடயேத்³த்³விஷ: ॥
ம்ரு’தஸஞ்ஜீவினீ - ரக்தவர்ணா ।
ம்ரு’தஸஞ்ஜீவினீம் தே³வீம் ஶாந்தரூபாம்ஶ்ச பி³ப்⁴ரதீம் ।
பாஶாஹீந்த்³ராங்குஶக³தா³க²ட்³க³ஶூலவராப⁴யான் ॥

॥விபி⁴ன்னரூபலக்ஷ்மீத்⁴யானப்ரகாரா: ॥

ரக்தாமஷ்டபு⁴ஜாம் வந்தே³ பு²ல்லபத்³மாஸனே ஶுபே⁴ ॥
அணிமாதி³அஷ்டஸித்³தி⁴தே³வதா - ரக்தவர்ணா ।
அணிமா மஹிமா சைவ க³ரிமா லகி⁴மா ததா² ।
ப்ராப்தி: ப்ராகாம்யமீஶித்வம் வஶித்வம் சாஷ்டஸித்³த⁴ய: ॥
முக்திஸித்³தி:⁴ஸர்வஸித்³தி:⁴ த³ஶஸித்³த⁴ய ஈரிதா: ।
ஏதா தே³வ்யஶ்சதுர்பா³ஹா: ஜபாகுஸுமஸன்னிபா:⁴ ॥
சிந்தாமணிம் கபாலஞ்ச த்ரிஶூலம்ஸித்³த⁴கஜ்ஜலம் ।
த³தா⁴னா த³யயாபூர்ணா யோகி³பி⁴ஶ்ச நிஷேவிதா ॥
மஹாலக்ஷ்மீஸஹிதஅஷ்டமாத்ரு’கா: - ரக்தவர்ணா: ।
ப்³ராஹ்மீ மாஹேஶ்வரீ சைவ கௌமாரீ வைஷ்ணவீ ததா² ।
வாராஹீ சைவ மாஹேந்த்³ரீ சாமுண்டா³சைவ ஸப்தமா ॥
மஹாலக்ஷ்மீரஷ்டமா ச த்³விபு⁴ஜா ஶோணவிக்³ரஹா: ।
கபாலமுத்பலம் சைவ பி³ப்⁴ராணா ரக்தவாஸஸ: ॥
அத²வான்யப்ரகாரேண கேசித்தான் யம் ப்ரசக்ஷதே ।
ப்³ரஹ்மாதி³ஸத்³ரு’ஶாகாரா: ப்³ரஹ்மாதி³ஸத்³ரு’ஶாயுதா: ॥
ப்³ரஹ்மாதீ³நாம் பரம் சிஹ்னம் தா⁴ரயந்த்ய: ப்ரகீர்திதா: ॥
ஸர்வமங்க³லா - கனகவர்ணா ।
ஶங்க²ம் சக்ரஞ்ச சாபம் ஸ்ரு’ணிமபிஸுமஹாகே²டக²ட்³கௌ³ஸுசாபம்
பா³ணம் கஹ்லாரபுஷ்பம் தத³னுகரக³தம் மாதுலங்க³ம் த³தா⁴நாம் ।
உத்³யத்³பா³லார்கவர்ணாம் த்ரிபு⁴வனவிஜயாம் பஞ்சவக்த்ராம் த்ரினேத்ராம்
தே³வீம் பீதாம்ப³ராட்⁴யாம் குசப⁴ரனமிதாம் ஸந்ததம் பா⁴வயாமி ॥
ஹேமாபா⁴ம் கருணாபி⁴பூர்ணனயநாம் மாணிக்யபூ⁴ஷோஜ்ஜ்வலாம்
த்³வாத்ரிம்ஶத்³த³லஷோட³ஶாஷ்டத³லயுக் பத்³மஸ்தி²தாம் ஸுஸ்மிதாம் ॥
ப⁴க்தாநாம் வரதா³ம் வரம் ச த³த⁴தீம் வாமேனஹஸ்தேன தத்
த³க்ஷேணாப⁴யமாதுலங்க³ஸுப²லம்ஶ்ரீமங்க³லாம் பா⁴வயே ॥
ஜ்வாலாமாலினி - கனகவர்ணா
கல்பாந்தாக்³னிஸமப்ரபா⁴ம் ஸ்மிதமுகை:²ஷட்³பி⁴ர்பு⁴ஜத்³வாத³ஶை:

யுக்தாம் பாஶககே²டகஞ்ச ஸுஶரம் ஶூலம் வரம் வாமகே ।
த³க்ஷேத்வங்குஶக²ட்³க³ஶக்திஸுஶரம் சாபாப⁴யே பி³ப்⁴ரதீம்
ஜ்வாலாமாலினிஸஞ்சிதாம் மணிமயீபூ⁴ஷான்விதாமாஶ்ரயே ॥
மித்ரா - ரக்தவர்ணா
பா³லார்ககாந்தி ச ஶிலாம் ஜிதவக்த்ரஶோபா⁴ம்
பாஶாங்குஶௌ ச வரமப்யப⁴யம் த³தா⁴நாம் ।
சித்ராம்ஶுகாம் ச நவரத்ன விபூ⁴ஷிதாங்கீ³ம்
சித்ராம்பி³காம் த்ரினயநாம் ஹ்ரு’தி³ பா⁴வயாமி ॥
கா³யத்ரீ - ரக்தவர்ணா
தே³வீம் பூர்வாஹ்னஸம்த்⁴யாயாம் கா³யத்ரீம் வஹ்னிரூபிணீம் ।
குமாரீம் ரக்தவஸ்த்ராங்கீ³ம் ரக்தஸ்ரக³னுலேபநாம் ॥
சதுர்பு⁴ஜாம் சதுர்வக்த்ராம் வரதா³ம் சாஷ்டலோசநாம் ।
பத்³மாக்ஷமாலாவலயாம் பி³ப்⁴ரதீம் த³க்ஷிணே கரே ॥
வாமே கமண்ட³லும் பாணௌஸ்ருவம் ஸவ்யேதரே கரே ।
அப⁴யம் வாமஹஸ்தே ச பத்³மபீடே² ப்ரதிஷ்டி²தாம் ॥
ரு’க்³வேத³ரூபிணீம் ப்ராதஸ்ஸவநாம் ஹம்ஸவாஹநாம் ।
ரஸாயனாஞ்ச ப்ரஹதீம் கா³ர்ஹபத்யே ப்ரதிஷ்டி²தாம் ॥
ஸாவித்ரீ -ஶுக்லவர்ணா (மத்⁴யாஹ்னம்)
தே³வீம் மத்⁴யாஹ்னஸந்த்⁴யாயாம் ஸாவித்ரீம் ருத்³ரரூபிணீம் ।
யுவதீம் ஶ்வேதவஸ்த்ராக்²யாம் ஶுக்லஸ்ரக³னுலேபநாம் ॥
சதுர்பு⁴ஜாம் சதுர்வக்த்ராம் வரதா³ம் த்³வாத³ஶேக்ஷணாம் ।
ருத்³ராக்ஷமாலாவலயாம் பி³ப்⁴ரதீம் த³க்ஷிணே கரே ॥
வாமே கரேऽப⁴யம் தே³வீம் ததை²வார்கேந்து³தா⁴ரிணீம் ।
ஸ்வர்ணபீடே²ஸ்தி²தாம் ஸௌம்யே யஜுர்வேத³ஸ்வரூபிணீம் ॥
மாத்⁴யந்தி³னாக்²யஸவனே ஸதாம் கோ³வ்ரு’ஷவாஹநாம் ।
த³க்ஷிணாக்³னிஸ்வரூபாம் தாம் த்⁴யாயேன்னித்யம் விஶுத்³த⁴தீ:⁴ ॥
ஸரஸ்வதீ -ஶ்யாமவர்ணா (ஸாயங்காலம்)
ஸரஸ்வதீம் து ஸாயாஹ்னே ஸந்த்⁴யாயாம் விஷ்ணுரூபிணீம் ।

॥விபி⁴ன்னரூபலக்ஷ்மீத்⁴யானப்ரகாரா: ॥

ஸ்த²விரேந்தீ³வரஶ்யாமாம் நீலகுஞ்சிதமூர்த⁴ஜாம் ॥
சதுர்பு⁴ஜாம் சைகவக்த்ராம் பத்³மபத்ராயதேக்ஷணாம் ।
ஶங்க²ம் சக்ரம் க³தா³ஞ்சைவ ததை²வாப⁴யத³ம் புன: ॥
பீதாம்ப³ரம் த³தா⁴னாஞ்ச தி³வ்யஸ்ரக³னுலேபநாம் ।
த்ரு’தீயஸவனாக்²யாஞ்ச த்⁴யாயேத்³வைவிஷ்ணுரூபிணீம் ॥
நீலபீடே²ஸ்தி²தாம் ஸௌம்யே ஸாமவேத³ஸ்வரூபிணீம் ।
வரதா³ம் க³ருடா³ரூடா⁴ம்ஆஹவனீயே வ்யவஸ்தி²தாம் ॥
வஶ்யமுகீ² - ரக்தவர்ணா
ஸந்தா⁴ய ஸுமனோபா³ணம் கர்ஷந்தீமைக்ஷவம் த⁴னு: ।
ஜக³ஜ்ஜைத்ரீம் ஜபாஸக்தாம் தே³வீம் வஶ்யமுகீ²ம் ப⁴ஜே ॥
ஸப்தமாத்ரு’காஸு -

ப்³ராஹ்மீ - பீதவர்ணா
தத்ர ப்³ராஹ்மீ சதுர்வக்த்ரா ஷட்³பு⁴ஜா ஹம்ஸஸம்ஸ்தி²தா ।
பிங்கா³பா⁴ பூ⁴ஷணோபேதா ம்ரு’க³சர்மோத்தரீயகா ॥
வரம் ஸூத்ரம் ஸ்ருவம் த⁴த்தே த³க்ஷபா³ஹூத்தரே க்ரமாத் ।
வாமே து புஸ்தகம் குண்டீ³ம் பி³ப்⁴ரதீ சாப⁴யங்கரம் ॥
மாஹேஶ்வரீ -ஶ்வேதவர்ணா
மாஹேஶ்வரீ வ்ரு’ஷாரூடா⁴ பஞ்சவக்த்ரா த்ரிலோசனா ।
ஶ்வேதவர்ணா த³ஶபு⁴ஜா சந்த்³ரரேகா²விபூ⁴ஷிதா ॥
க²ட்³க³ம் வஜ்ரம் த்ரிஶூலஞ்ச பரஶும் சாப⁴யம் வரம் ।
பாஶம் க⁴ண்டாம் ததா² நாக³மங்குஶம் பி³ப்⁴ரதீ கரை: ॥
கௌமாரீ - பாடலவர்ணா
ஷடா³னனா து கௌமாரீ பாடலாபா⁴ஸுஶீலகா ।
ரவிபா³ஹுர்மயூரஸ்தா²வரதா³ஶக்திதா⁴ரிணீ ॥
பதாகாம் பி³ப்⁴ரதீ த³ண்ட³ம் பாத்ரம் பா³ணஞ்ச த³க்ஷிணே ।
வாமே சாபமதோ² க⁴ண்டாம் கமலம் குக்குடம் ததா² ॥
பரஶும் பி³ப்⁴ரதீ சைவ த³த⁴தஸ்த்வப⁴யான்விதா ॥

வைஷ்ணவீ - நீலவர்ணா
வைஷ்ணவீ தார்க்ஷ்யகா ஶ்யாமா ஷட்³பு⁴ஜா வனமாலினீ ।
வரதா³ க³தி³னீ த³க்ஷே பி³ப்⁴ரதீ ச கரேऽம்பு³ஜம் ॥
ஶங்க²சக்ராப⁴யான்வாமே ஸா சேயம் விலஸத்³பு⁴ஜா ॥
வாராஹீ - க்ரு’ஷ்ணவர்ணா
க்ரு’ஷ்ணவர்ணா து வாராஹீ மஹிஷஸ்தா² மஹோத³ரீ ।
வரதா³ த³ண்டி³னீ க²ட்³க³ம் பி³ப்⁴ரதீ த³க்ஷிணே கரே ॥
கே²டபாத்ராப⁴யான்வாமே ஸூகராஸ்யா லஸத்³பு⁴ஜா ॥
ஐந்த்³ரீ - கனகவர்ணா
ஐந்த்³ரீ ஸஹஸ்ரத்³ரு’க் ஸௌம்யா ஹேமாபா⁴ க³ஜஸஸஸ்தி²தா ।
வரதா³ஸூத்ரிணீ வஜ்ரம் பி³ப்⁴ரத்யூர்த்⁴வம் து த³க்ஷிணே ॥
வாமே து கமலம் பாத்ரம் ஹ்யப⁴யம் தத³த:⁴ கரே ॥
சாமுண்டா³ - க்ரு’ஷ்ணவர்ணா
சாமுண்டா³ ப்ரேதகா க்ரு’ஷ்ணாவிக்ரு’தா சாஹிபூ⁴ஷணா ।
த³ம்ஷ்ட்ராலாக்ஷீணதே³ஹா ச கர்தாக்ஷீ காமரூபிணீ ॥
தி³க்³பா³ஹு: க்ஷௌமகுக்ஷீ ச முஸலம் சக்ரசாமரே ।
அங்குஶம் பி³ப்⁴ரதீ க²ட்³க³ம் த³க்ஷிணே சாத²வாமகே ॥
கே²டம் பாஶம் த⁴னுர்த³ண்ட³ம் குடா²ரம் சாபி பி³ப்⁴ரதீ ॥
ஸித்³தி⁴தா³யினீ -ஶ்வேதவர்ணா
ஸித்³த⁴க³ந்த⁴ர்வயக்ஷாத்³யைரஸுரைரமரைரபி ।
ஸேவ்யமானாஸதா³ பூ⁴யாத்ஸித்³தி⁴தா³ஸித்³தி⁴தா³யினீ ॥
அபராஜிதா - நீலவர்ணா
நீலோத்பலனிபா⁴ம் தே³வீம் நித்³ராமுத்³ரிதலோசநாம் ।
நீலகுஞ்ஜிதகேஶாக்³நாம் நிம்னனாபீ⁴வலித்ரயாம் ॥
வராப⁴யகராம்போ⁴ஜாம் ப்ரணதார்திவினாஶினீம் ।
பீதாம்ப³ரவரோபேதாம் பூ⁴ஷணஸ்ரக்³விபூ⁴ஷிதாம் ॥
வரஶக்த்யாக்ரு’திம் ஸௌம்யாம் பரஸைன்யப்ரப⁴ஞ்ஜனீம் ।

॥விபி⁴ன்னரூபலக்ஷ்மீத்⁴யானப்ரகாரா: ॥

ஶங்க²சக்ரக³தா³ऽபீ⁴திரம்யஹஸ்தாம் த்ரிலோசநாம் ॥
ஸர்வகாமப்ரதா³ம் தே³வீம் த்⁴யாயேத்தாமபராஜிதாம் ॥
துலஸீ -ஶ்யாமவர்ணா
த்⁴யாயேச்ச துலஸீம் தே³வீம் ஶ்யாமாம் கமலலோசநாம் ।
ப்ரஸன்நாம் பத்³மகல்ஹார வராப⁴ய சதுர்பு⁴ஜாம் ॥
கிரீடஹாரகேயூரகுண்ட³லாதி³விபூ⁴ஷிதாம் ।
த⁴வலாம்ஶுகஸப்⁴யுக்தாம் பத்³மாஸனனிஷேது³ஷீம் ॥
பூ⁴தே³வீ -ஸ்வர்ணவர்ணா
ஸ்வர்க³வர்ணா த்³விஹஸ்தா ச த³க்ஷிணேனாப⁴யப்ரதா³ ।
தா³டி³மீப²லஸம்யுக்தா வாமே கல்பதரோரத:⁴ ॥
வாமபாதே³னஸம்ஸ்ப்ரு’ஷ்டனிதி⁴கும்பா⁴த⁴ரா ததா² ।
ஸர்வாலங்காரபூ⁴ஷாட்⁴யா த்⁴யேயா ஸர்வப²லப்ரதா³ ॥
நீலாதே³வீ -ஶ்யாமவர்ணா
நீலோத்பலக⁴னஶ்யாமா நீலவஸ்த்ரவிபூ⁴ஷிதா ।
சதுர்பு⁴ஜா ஸுகா²ஸீனாவராப⁴யகரான்விதா ॥
இதராப்⁴யாம் துஹஸ்தாப்⁴யாம் குமுத³த்³வயதா⁴ரிணீ ।
ஸர்வாப⁴ரணஸம்யுக்தா நீலாதே³வீஸமீரிதா ॥
அஶ்வாரூடா⁴ ராஜலக்ஷ்மீ -ஹிரண்யவர்ணா

சதுரங்க³ப³லோபேதாம் த⁴னதா⁴ன்யஸுகே²ஶ்வரீம் ।
அஶ்வாரூடா⁴மஹம் வந்தே³ ராஜலக்ஷ்மீம்ஹிரண்மயீம் ॥
இதிவிபி⁴ன்னரூபலக்ஷ்மீத்⁴யானப்ரகாரா:ஸம்பூர்ணா: ।

